
«Պետական գույքի կառավարման 2021-2023 թվականների ծրագիրը հաստատելու մասին» Կառավարության որոշման  նախագծի վերաբերյալ ստացված առաջարկությունների և դիտողությունների, դրանց ընդունման կամ չընդունման վերաբերյալ 

	
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը 
	Եզրակացություն

	1.
	Ֆինանսների նախարարություն

03.09.2020թ. N 01/11-1/13172-2020

	Առաջարկվում է՝

1. Նախագծի 1-ին կետով հաստատվող պետական գույքի կառավարման 2021-2023 թվականների ծրագրի (այսուհետ՝ Ծրագիր) 4-րդ կետում թվարկված են գույքի այն տեսակները, որոնց վրա տարածվում է Ծրագրի գործողությունը: Ցանկանում ենք ուշադրություն հրավիրել այն հանգամանքի վրա, որ «Պետական գույքի կառավարման մասին» օրենքի 5-րդ հոդվածի 1-ին մասի 3-րդ կետի համաձայն՝ պետական գույք է համարվում նաև սեփականության իրավունքով պետությանը պատկանող մտավոր սեփականության օբյեկտները և դրանց նկատմամբ իրավունքները, որոնք ներառված չեն Ծրագրի ոչ 4-րդ և ոչ էլ 5-րդ կետում, որում սահմանված են գույքի այն տեսակները, որոնց վրա Ծրագրի գործողությունը չի տարածվում:

2. Նախագծի 2-րդ կետի համաձայն՝ Ծրագրով նախատեսված միջո​ցառումների կատարման նկատմամբ հսկողությունն իրականացվում է համապատասխան վերա​դաս կառավարման մարմինների կողմից։ Նույն միտքը տեղ է գտել նաև Ծրագրի 26-րդ կետում: Բացի այդ, Ծրագրի 25-րդ կետով նախատեսվում է նաև, որ 50 տոկոս և ավելի Ընկերությունների գործունեությանն առնչվող` Ծրագրով նախատեսված միջոցառումներն իրականացնում են կառավարության անունից այդ Ընկերությունների՝ կառավարության կողմից լիազորված մարմինները:


Վկայակոչված կարգավորումների համատեքստում հարկ է նկատի ունենալ, որ պետական մարմնում, ինչպես նաև ենթակա պետական մարմնում կառավարչական իրավահարաբերությունները, ինչպես նաև քաղաքացիական իրավահարաբերություններին պետական մարմնի, ինչպես նաև ենթակա պետական մարմնի մասնակցության հիմնական պայմանները կարգավորվում են «Կառավարչական իրավահարաբերությունների կարգավորման մասին» օրենքով: Նույն օրենքի 2-րդ հոդվածը սահմանում է, որ կառավարչական իրավահարաբերություններ են համարվում պետական մարմինների կառուցվածքի, կանոնադրության հաստատման, կառավարման, ղեկավարման, ենթակա և հաշվետու լինելու, կառուցվածքային փոփոխությունների և վերակազմակերպումների հետ կապված հարաբերությունները: Կառավարչական իրավահարաբերությունների այլ առանձնահատկություններ կարող են սահմանվել օրենքներով:


Ելնելով վերոգրյալից՝ հայտնում ենք, որ Նախագծի 2-րդ, 25-րդ և 26-րդ դրույթներն անհրաժեշտ է հանել, քանի որ դրանցով կարգավորվում են վերը նշված օրենքով արդեն իսկ կարգավորված կառավարչական հարաբերություններ, որոնց առանձնահատկությունները կարող են սահմանվել միայն օրենքով, բացի այդ, պարզ չէ նաև, թե որ մարմինը պետք է համարել վերադաս, եթե միջոցառումն իրականացվում է նախարարության կողմից (ՀՀ գործող օրենսդրությամբ նախարարությունը վերադաս մարմին չունի):

3. Առաջարկում ենք հանել Ծրագրին կից ներկայացված N 4 Ցանկի 1-ին կետը՝ հաշվի առնելով այն հանգամանքը, որ արդեն իսկ ուժի մեջ է մտել ՀՀ կառավարության 2020 թվականի օգոստոսի 13-ի N 1352-Ն որոշումը, որով Հայաստանի Հանրապետության սեփականությունը հանդիսացող՝ Երևան քաղաքի Աջափնյակ վարչական շրջանի Մազմանյան 3 հասցեում գտնվող վարչական շենքը հետ է վերցվել ՀՀ ֆինանսների նախարարությունից և ամրացվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին:

4. Ծրագրի 12-րդ կետի 3-րդ ենթակետով նախատեսվում է վերակազմակերպել 100 տոկոս պետական սեփականության բաժնետոմսերով առևտրային կազմակերպությունները (այսուհետ` Ընկերություն) ոչ առևտրային կազմակերպությունների (այսուհետ` ՊՈԱԿ), եթե Ընկերություններն իրենց գործունեության բնույթով շահույթ ստանալու նպատակ չեն հետապնդում, և անհրաժեշտ է պահպանել պետության կողմից տվյալ գործառույթների իրականացումը՝ համաձայն Հավելվածի N 2 ցանկի, մինչդեռ նույն ցանկում ներառված Ընկերություններից որևէ մեկի առնչությամբ առաջարկվող մոտեցումը չի հանգեցնում ՊՈԱԿ-ի վերակազմակերպման. բոլոր դեպքերում կազմակերպությունները միացման կամ միաձուլման ձևով կրկին վերակազմակերպվում են բաժնետիրական ընկերությունների։
	1. Հաշվի չի առնվել:

Սեփականության իրավունքով պետությանը պատկանող մտավոր սեփականության օբյեկտները   ընդրկված են իրավաբանական անձանց (Ընկերությունների) կազմում և որպես առանձին օբյեկտներ չեն հանդիսանում,
2. Հաշվի է առնվել ՝
ա) Ծրագրի 26- րդ կետը հանվել է.

բ) Նախագծի 2-րդ և Ծրագրի 25-րդ կետերը խմբագրվել են: 
3. Հաշվի է առնվել, հանվել է:

4. Ընդունվել է,  կետը խմբագրվել է :

 

	2.
	Էկոնոմիկայի նախարարություն

03.09.2020թ. N01/12393-2020
	Առաջարկվում է՝

1.Նախագծի 2-րդ կետում «կողմից» բառից հետո ավելացնել «իրենց լիազորությունների շրջանակում»» բառերը, որպեսզի տարանջատվեն մարմինների և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի գործառույթները՝ ծրագրի կատարման նկատմամբ հսկողության գործառույթներում:


2. Նախագծով հաստատվող ծրագրի (այսուհետ՝  Ծրագիր) 4-րդ կետը լրացնել հետևյալ բովանդակությամբ նոր 6-րդ ենթակետով. «6) սեփականության իրավունքով պետությանը պատկանող ոչ նյութական ակտիվների վրա, այդ թվում` մտավոր սեփականության օբյեկտների և դրանց նկատմամբ իրավունքների վրա.»:


3. Ծրագրի 5-րդ կետի 4-րդ ենթակետում «հավատարմագրային» բառից առաջ լրացնել «կոնցեսիոն և» բառերը՝ Ծրագրի 8-րդ կետի 7-րդ կետի դրույթին համապատասխանեցնելու նպատակով: 


4. Ծրագրի 7-րդ կետի 1-ին ենթակետից հանել «բարեփոխված» բառը: 


5.  Ծրագրի 7-րդ կետի 5-րդ ենթակետի «շահույթի» բառից առաջ ավելացնել «դրանց գործունեության ֆինանսատնտեսական ցուցանիշների բարելավումը և» բառերը:


6. Ծրագրի 8-րդ կետի 2-րդ ենթակետում Ծրագրով սահմանված նպատակների իրագարծման համար պետք է լուծվի նաև «երկարաժամկետ և կարճաժամկետ վարձակալության գործընթացում արդիական գործիքակազմի կիրառումը», մինչդեռ հավելված 7-ի ցուցանիշների համաձայն վարձակալությունից մուտքերը ծրագրի ժամանակաշրջանում նվազելու են, ինչը, ըստ նույն հավելվածի, պայմանավորված է վարձակալության հանձնվող պետական գույքերի օտարմամբ: Նման պայմաններում ակնկալվում էր, որ Ծրագրով վեր կհանվեն պետական գույքի վարձակալության տրման գործում առկա խոչընդոտները, ընթացակարգային խնդիրները և դրանց լուծման ուղղությունները, կոնկրետ միջոցառումները, ինչը կնպաստեր այդ միջոցառման գծով պետական բյուջեի մուտքերի շարունակական աճին:  

7. Ծրագրի 8-րդ կետի 6-րդ ենթակետում առաջարկում ենք հստակեցնել՝  «ֆինանսատնտեսական մոնիտորինգի իրականացումը» դրույթը ինչ ցուցանիշների հիման վրա պետք է իրականացվի:


8. Ծրագրի 8-րդ կետի 11-րդ ենթակետի «բ» պարբերությունում առաջարկում ենք «շահույթ ստանալու» բառերը փոխարինել «ձեռնարկատիրական գործունեություն իրականացնելու» բառերով: 


9. Ծրագրի 11-րդ կետը դեկլարատիվ բնույթ ունի, քանի որ հետագա շարադրվածքում դրա իրականացման մեխանիզմների կամ կատարվելիք քայլերին անդրադարձ չի կատարվում: 


10.  Ծրագրի 12-րդ կետի 9-րդ ենթակետի «ա» պարբերության «բյուջե» բառից հետո լրացնել «որպես պետական մասնակցության դիմաց շահութաբաժին» բառերը: Իսկ նույն կետով առաջարկվող խթանող մեխանիզմները կիրառելու նպատակով նպատակահարմար կլիներ միաժամանակ առաջարկել նաև համապատասխան նորմատիվ ակտում, ՀՀ կառավարության 03.03.2011 թվականի N202-Ն որոշում, առաջարկությունից բխող փոփոխությունների կատարում: Ընդհանրապես պետական առևտրային կազմակերպությունների գործունեության գնահատման արդյունավետ համակարգը, մեր կարծիքով, պետք է ներառի նաև կազմակերպությունների կառավարչական, տեխնոլոգիական և շուկայական վերլուծության ցուցանիշներ, քանի որ միայն ֆինանսական վերլուծությունը և մոնիթորինգը տալիս է լոկ տվյալ պահի իրավիճակի գնահատականը, ինչը զանազան գործոնների ազդեցության տակ ենթակա է փոփոխման՝ բարելավման կամ վատթարացման: 


11. Ծրագրի 23-րդ կետի դրույթների վերաբերյալ հարկ ենք համարում նշել, որ ՀՀ կառավարության 22.06.2006 թվականի N1238-Ն որոշման 8-րդ կետով արդեն իսկ սահմանված են 23-րդ կետում նշված սահմանափակումները, ուստի Ծրագրում դրանց վերստին սահմանումը նպատակահարմար չէ:


12. Ծրագրի 26-րդ կետը առաջարկում ենք հանել, քանի որ այն արդեն իսկ սահմանված է ՀՀ կառավարության որոշման նախագծի 2-րդ կետով: 
	1.Հաշվի է առնվել:
Նախագիծը, խմբագրվել է:
2. Հաշվի չի առնվել:

Սեփականության իրավունքով պետությանը պատկանող ոչ նյութական ակտիվներն, այդ թվում` մտավոր սեփականության օբյեկտներն  ընդրկված են իրավաբանական անձանց (Ընկերությունների) կազմում և որպես առանձին օբյեկտներ չեն հանդիսանում:

3.Հաշվի է առնվել, խմբագրվել է:

4.Հաշվի է առնվել, խմբագրվել է:

5.Հաշվի է առնվել, խմբագրվել է:

6.Չի ընդունվել:

Կանխատեսումն ունի ոչ միայն պետական բյուջեի մուտքերի ավելացման նպատակ, այլ նաև ներդրումների ներգրավման շնորհիվ պետական գույքի բարելավման իրականացում:
7.Հաշվի է առնվել: Խմբագրվել է:
8.Հաշվի է առնվել, խմբագրվել է:

9. Ընդունլելի չէ , Ծրագրի 11-րդ կետով պետական կառավարման ոլորտում սահմանվում է սկզբունքներ՝ հետագա աշխատենքների կազմակերպելու համար:
10. Ընդունելի է, Ծրագիրը ընդունվելուց հետո առաջարկությունները կներկայացվեն համապատասխան նորմատիվ ակտով՝ ՀՀ կառավարության 03.03.2011 թվականի N202-Ն որոշման մեջ փոփոխություն կատարելու համար: 
11. Ընդունելի է, խմբագրվել է, հիմք է ընդունել «Պետական գույքի մասնավորեցման 2017-2020 թվականների ծրագրի մասին» օրենքի սահմանափակումները:

12. Հաշվի է առնվել: 
Ծրագրի 26-րդ կետը հանվել է

	3
	Սյունիքի մարզպետարան

03.09.2020թ. N01//05273-2020թ.
	Դիտողություններ և առաջարկություններ չկա։
	-

	4
	Գեղարքունիքի մարզպետարան

02․09․2020թ․ N01․1//6210-2020թ.
	Դիտողություններ և առաջարկություններ չկա։
	-

	5
	Կոտայքի մարզպետարան

28․08․2020թ․    N01/03․1/06․517-2020թ.
	Դիտողություններ և առաջարկություններ չկա։
	-

	6
	Արարատի մարզպետարան

01․09․2020թ․ N 01//08402-2020
	Դիտողություններ և առաջարկություններ չկա։
	-

	7
	Արմավիրի մարզպետարան
02․09․2020թ․ N 01/6․2/05289-2020թ․
	Դիտողություններ և առաջարկություններ չկա։
	-

	8
	Շիրակի մարզպետարան

01․09․2020թ․  N 01//09491-2020թ․ 


	Դիտողություններ և առաջարկություններ չկա։
	-

	9
	Արագածոտնի մարզպետարան
02․09․2020թ․   N 01/3/04391-2020թ․  
	Դիտողություններ և առաջարկություններ չկա։
	-

	10
	Տավուշի մարզպետարան

01․09․2020թ․  N 01/055․17-2020թ․  
	Դիտողություններ և առաջարկություններ չկա։
	-

	11
	Վայոց Ձորի մարզպետարան
16․09․2020թ․ N01/06․2/6130-2020թ․

	Դիտողություններ և առաջարկություններ չկա։
	-

	12
	Կրթության, գիտության, մշակույթի և սպորտի նախարարություն
31․08․2020թ․   N 01/․20․1/23504-2020թ․   
	1.«Կրթություն» թերթի խմբագրություն» ՓԲԸ-ի «Արտադրանքի, աշխատանքի, ապրանքների, ծառայությունների իրացումից հասույթ, հազ․ դրամ» սյան 2022թ․-ում 26,607․0 հազ․ դրամ-ի փոխարեն պետք է լինի 26,707․0, իսկ 2023թ․-ում 26,607․0 փոխարեն՝ 26,807․0 հազ․ դրամ։

«Այս թվում՝ հիմնական գործունեության իրացումից, հազ․ դրամ» սյան 2022թ․-ում 26,607․0 հազ․ դրամ-ի փոխարեն պետք է լինի 26,707․0, իսկ 2023թ-ում 26,607․0 փոխարեն՝ 26,807.0 հազ. դրամ։

2.Միաժամանակ հայտնում եմ, որ «Շահույթի ծավալը» և «Զուտ շահույթի ծավալը» սյուները համընկնում են, քանի որ «Կրթություն» թերթի խմբագրություն» ՓԲԸ-ն աշխատում է շրջանառության հարկով և շահութահարկ չի վճարում։

- «Երևանի հենակետային բժշկական քոլեջ» ՓԲԸ-ի կանխատեսումներում ներառվել է նաև պետության կողմից հատկացվելիք սուբսիդիան։


	1. Հաշվի է առնվել:

 Տվյալները խմբագրվել են:
2.Ընդունվել է ի գիտռություն:

	13
	Աշխատանքի և սոցիալական հարցերի նախարարություն ԶԲ//52222-2020թ․   31․08․2020թ․
	Դիտողություններ և առաջարկություններ չկա։
	-

	14
	Բարձր տեխնոլոգիական արդյունաբերության նախարարություն   
01․09․2020թ․   N 01/16․1/4698-2020թ․   
	Դիտողություններ և առաջարկություններ չկա։
	-

	15
	Շրջակա միջավայրի նախարարություն
26․08․2020թ․ N  1/06․1․1/9538-2020թ․  
	Դիտողություններ և առաջարկություններ չկա։
	-

	16
	Արտակարգ իրավիճակների նախարարություն 
02․09․2020թ․ N 01/07․1/5392-2020թ․ 
	Դիտողություններ և առաջարկություններ չկա։
	-

	17
	Պաշտպանության նախարարություն 

14․09․2020թ․ N ՊՆ /510/2864-2020թ․
	Առաջարկում ենք որոշման նախագծի հավելվածի N 2 ցանկի 3-րդ կետը հանել` հիմք ընդունելով Կառավարության 2018 թվականի ապրիլի 12-ի N 466-Ա որոշումը, որով արդեն իսկ նախատեսված է «Վարդենիսի հիվանդանոց» փակ բաժնետիրական ընկերության լուծարումը:
	Հաշվի չի առնվել: 

«Վարդենիսի հիվանդանոց ՊՓԲԸ լուծարման հետ կապված շահագրիգիռ մարմինների միջև իրականացվել են քննարկումներ, որի արդյունքում առաջարկվել է «Վարդենիսի հիվանդանոց» և «Վարդենիսի պոլիկլինիկա» ՊՓԲԸ-ները միաձուլման եղանակով  վերակազմակերպելու «Վարդենիսի ԲԿ» ՓԲԸ-ի

	18
	Միջուկային անվտանգության կարգավորման պետական կոմիտե
24․08․2020թ․   N 01/810/560-2020թ․ 
	Դիտողություններ և առաջարկություններ չկա։
	-

	19
	Հանրային հեռարձակողի խորհուրդ
28.09.2020թ

N01/161-2020
	1. Հանրային հեռարձակողի խորհրդի կողմից կիրառման տեսանկյունից առկա են իրավական որոշակիությանը չհամապատասխանող մի քանի դրույթներ։ Մասնավորապես,հանրային հեռարձակողի խորհրդի կառավարման ներքո գործող 3 հեռարձակողների կազմակերպաիրավական ձև՝ փակ բայնետիրական ընկերություններ, որոնց կանոնադրական կապիտալում պետությանը պատկանող բաժնեմասը կազմում է 100 տոկոս պարագայում, բայնետիրոջ անունից հանդես եկող լիազորված մարմինը Հանրային հեռարձակողի խորհուրդն է, սակայն «Տեսալսողական մեդիայի մասին» Հայաստանի Հանրապետության օրենքի համաձայն Հանրային հեռարձակողի խորհուրդը հանդիսանում է միայն վերոնշյալ ընկերությունների կառավարման մարմինը։ Վերջինս «Պետական կառավարման համակարգի մարմինների մասին» Հայաստանի Հանրապետության օրենքի ուժով չի հանդիսանում պետական կառավարման համակարգի մարմին և առհասարակ չունի պետական մարմնի իրավական կարգավիճակ։ Ավելին, խորհուրդը հանդիսանում է կոլեգիալ մարմին և ցանկացած որոշում ընդունվում է խորհրդի անդամների քվեարկության արդյունքում, ինչը ենթադրում է, որ որևէ որոշում կարող է և չընդունվել՝ հաշվի առնելով խորհրդի անդամների քվեարկության ազատության սկզբունքը։  Խորհուրդը ոչ մի կերպ չի համարվում պետական կառավարման մարմին՝ գործելով համեմատաբար անկախ պայմաններում և ուղիղ ենթակայության հարաբերոթյունների  մեջ գործադիր իշխանության հետ։ Ծրագրի մի շարք դրույթներում  օգտագործվում է  հենց «վերադաս պետական կառավարման մարմին» եզրույթը, ինչը չի համապատասխանում Հանրային հեռարձակողի խորհրդի իրավական կարգավիճակին, ինչի արդյունքում վերջինս ինքնաբերաբար դուրս կմնա Ծրագրի կարգավորման դաշտից։ Օրինակ, Ծրագրի 12-րդ կետի 8-րդ ենթակետում սահմանված, որ պոտական մասնակցությամբ առևտրային կազմակերպությունների գործունեությունը կազմակերպվում է  վերադաս պետական կառավարման մարմնի կողմից  փորձաքննություն անցած և հաստատված հեռանկարային զարգացման ծրագրի հիման վրա։ Հետևաբար կարծում ենք, որ, ելնելով օրենքի տրամաբանությունից, նպատակահարմար է Հանրային հեռարձակողների վրա չտարածել նախատեսվող իրավակարգավորումները և Ծրագրի 5-րդ կետում սահմանել, որ գործողությունը չի տարածվում  նաև հանրային հեռարձակողների վրա։

2. Ծրագրի 25-րդ և 26-րդ կետերի մեկնաբանությունից հստակ չի երևում, թե որ մարմինն է իրականացնում  միջոցառումը և որ մարմինը՝ հսկողությունը միջոցառման իրականացման նկատմամբ։ «Կառավարության անունից այդ կազմակերպությունների՝ կառավարության կողմից լիազորված մարմիններ» և «համապատասխան վերադաս կառավարման մարմիններ» եզրույթները կարող են առաջացնել շփոթություն, քանի որ նույն մարմինը կարող է որակվել որպես և մեկը և մյուսը։ Նպատակահարմար կլինի որպես միջոցառումն իրականացնող սահմանել առևտրային կազմակերպությունների գործադիր մարմիններին, իսկ  որպես հսկողություն իրականացնող՝ բաժնետիրոջ անունից հանդես գալու իրավասություն ունեցող մարմնին։

3. Ծրագրի 12-րդ կետի 1-ին ենթակետում, ինչպես նաև 12-րդ կետի 2-րդ ենթակետում  նշված է, որ մասնավորեցման/լուծարման ենթակա են պետական մասնակցության  այն առևտրային կազմակերպությունները, որոնք վերջին երեք տարվա ընթացքում անընդհատ աշխատել են աճող վնասով և թույլ են տվել կուտակված վնասի ծավալի ավելացում և ունեն  ներդրումային ծրագրերի արդյունքում զարգացման հեռանկար կամ լուծարման դեպքում չունեն զարգացման հեռանկար։ Այստեղ հստակ չէ, թե ինչ է նշանակում աշխատել «աճող վնասով», կարծում ենք այստեղ բավարար կլինի նշել պարզապես վնասով աշխատելու փաստը, քանի որ վնասով աշխատելու պարագայում կուտակված վնասը նույնպես կաճի։ Եթե, այնուամենայնիվ, այս կետերը վերաբերում են 3 տարի անընդմեջ աճող վնասով աշխատող ընկերություններին, ապա հստակ չէ, թե ինչ պետք է անեն մյուս ընկերությունները, որոնք աշխատում են ոչ աճող, բայց այնուամենայնիվ, վնասով և որոնց կուտակված վնասը բնականաբար աճում է։ Առաջարկում ենք այս կետերը վերաշարադրել։

4.Ծրագրի 12-րդ կետի 8-րդ ենթակետում նշված է, որ պետական մասնակցությամբ  առևտրային կազմակերպությունների հաշվեկշիռներում հաշվառվող, կազմակերպությունների բնականոն գործունեության համար ոչ անհրաժեշտ գույք պետք է օրենսդրությամբ սահմանված կարգով առանձնացնել կազմակերպությունների կազմից և հանձնել լիազոր մարմնի տնօրինությանը։ ՈՒզում ենք վստահ լինել,որ այս դրույթը կարող է վերաբերել միայն այն գույքին, որը ընկերությունները իրենց ակտիվների շահութաբերության մակարդակի բարձրացման նպատակով նպատակահարմար կգտնեն հանձնել լիազոր մարմնին, այլ ոչ թե այն գույքը, որը կարելի է օտարել և օտարման դիմաց ստացված գումարը օգտագործել ընկերության կանոնադրությամբ ամրացված նպատակների համար։

Բացի վերը շարադրված դիտարկումներից, կից ներկայացնում ենք որոշման նախագծի Հավելված 1-ի ցանկ 10-ի ձևաչափով պահանջվող Հանրային հեռարձակողի խորհրդի կառավարման ներքո գործող փակ բաժնետիրական ընկերությունների 2021-2023թթ-ի գործունեության կանխատեսվող հիմնական տնտեսական ցուցանիշները։


	1.Հաշվի է առնվել, 5-րդ կետում սահմանվել է, որ ծրագրի գործողությունը չի տարածվում հանրային հեռարձակող ընկերությունների վրա, այդ ընկերությունները չեն ներառվել նաև ցանկ N9-ում: 
2. Ընդունել է մասամբ: 25-րդ կետը խմբագրվել է հետևյալ կերպ` ծրագրով նախատեսված միջոցառումների կատարումը ապահովում են կառավարության կողմից լիազորված մարմինները, իսկ 26-րդ կետը հանվել է:
3. Հաշվի է առնվել: 12-րդ կետի 2-րդ ենթակետը խմագրվել է:

4. Դրույթը, միանշանակ, վերաբերվում է միայն այն գույքին, որը ընկերությունները իրենց ակտիվների շահութաբերության մակարդակի բարձրացման նպատակով նպատակահարմար կգտնեն հանձնել լիազոր մարմնին, այլ ոչ թե այն գույքը, որը կարելի է օտարել և օտարման դիմաց ստացված գումարը օգտագործել ընկերության կանոնադրությամբ ամրացված նպատակների համար

	Արդարադատության նախարարություն

14.10.2020թ-ի N 01/27.0.01/23265-2020
	1. «Պետական գույքի կառավարման 2021-2023 թվականների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) բնույթի մասին նշող «Ն» տառն անհրաժեշտ է փոխարինել «Լ» տառով՝ հիմք ընդունելով Հայաստանի Հանրապետության կառավարության 2018 թվականի հունիսի 8-ի N 667-Լ որոշմամբ հաստատված հավելվածի 2-րդ կետի դրույթները, համաձայն որոնց՝ հայեցակարգերը, ռազմավարությունները, միջոցառումների ծրագրերը, որոնք վերաբերում են մեկից ավելի պետական մարմինների, որպես կանոն, ընդունում է կառավարությունը՝ որպես ներքին իրավական ակտեր:

2. Նախագծի 2-րդ կետում անհրաժեշտ է հստակեցնել «համապատասխան վերադաս կառավարման մարմիններ» եզրույթը:

3. Նախագծի 3-րդ կետից անհրաժեշտ է հանել «պաշտոնական» բառը՝ ելնելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջներից, համաձայն որոնց՝ ներքին իրավական ակտն ուժի մեջ է մտնում հրապարակմանը հաջորդող օրվանից:

4. Նախագծի 1-ին կետով հաստատվող հավելվածի (այսուհետ՝ Հավելված) գլխագրում «Ն» տառն անհրաժեշտ է փոխարինել «Լ» տառով:

5. Հավելվածի վերնագրում «ԾՐԱԳԻՐ» բառն առաջարկում ենք լրացնել «2021-2023 ԹՎԱԿԱՆՆԵՐԻ» բառերի վերևի մասում:

6. Հավելվածի 4-րդ կետի 5-րդ ենթակետից առաջարկում ենք հանել «ինչպես նաև» բառերը, կամ հիշյալ ենթակետով նախատեսվող դրույթները միավորել Հավելվածի 4-րդ կետի ենթակետերից որևէ մեկում:

7. Հավելվածի 6-րդ կետում անհրաժեշտ է հստակեցնել, թե կազմակերպություններում իրականացվող ինչ միջոցառումների մասին է խոսքը:

8. Հավելվածի 8-րդ կետի 6-րդ ենթակետում «Կառավարության» բառից առաջ անհրաժեշտ է լրացնել «ՀՀ» հապավումը:

9. Հավելվածի 10-րդ կետի 4-րդ ենթակետում անհրաժեշտ է հստակ սահմանել, թե պետական կարիքները բավարարող գույքը, որ դեպքում (դեպքերում) է ենթակա մասնավորեցման, իսկ որ դեպքում (դեպքերում) ոչ:
10. Հավելվածի  12-րդ կետի 2-րդ ենթակետի «ա» պարբերությունում, նույն կետի 4-րդ ենթակետում, 14-րդ, ինչպես նաև 15-րդ կետերում «հավելվածի» բառից հետո անհրաժեշտ է լրացնել «N 1» բառը:

11. Հավելվածի 12-րդ կետի 2-րդ ենթակետի «ա» պարբերությունում «բաժնետոմսերով» բառից հետո անհրաժեշտ է լրացնել «(բաժնեմասերով)» բառը՝ համապատասխանեցնելով հավելված 1-ի ցանկ N 2-ի վերնագրի դրույթներին:

12. Հավելվածի 13-րդ կետի 2-րդ ենթակետից անհրաժեշտ է հանել «(շենք, շինություններ)» բառերը, իսկ «2020» թվից հետո «թ.» տառն անհրաժեշտ է փոխարինել «թվականի» բառով:

13. Հավելվածի 13-րդ կետի 3-րդ ենթակետում «աշխատանքներ» բառն անհրաժեշտ է փոխարինել «աշխատանքները» բառով:

14. Հավելվածի 19-րդ կետում «949» թվից հետո անհրաժեշտ է լրացնել «-Ն» տառը:

15. Հավելվածի 19-րդ կետում Հայաստանի Հանրապետության կառավարության 2019 թվականի հունիսի 27-ի N 949-Ն, ինչպես նաև Հայաստանի Հանրապետության կառավարության 2020 թվականի հունիսի 18-ի N 1037-Ն որոշումները վկայակոչելիս անհրաժեշտ է նշել դրանց կրճատ անվանումները՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի դրույթները:

16. Հավելվածի 19-րդ կետում ՀՀ կառավարության 2019 թվականի հունիսի 27-ի N 949-Ն որոշման վերաբերյալ դրույթներն անհրաժեշտ է վերանայել՝ նկատի ունենալով նույն որոշման դրույթները: Մասնավորապես՝ հիշյալ դիտողությունը վերաբերում է «հաստատված կարգի», «մեկ մլրդ դրամից ավել գնահատված արժեքով» և «ներդրումային հավանական հետաքրքրություն ներկայացնող հանձանաժողովի» վերաբերյալ կարգավորումներին:

17. Հաշվի առնելով այն հանգամանքը, որ «Պետական գույքի կառավարման մասին» օրենքի 17-րդ հոդվածի 1-ին մասով Հայաստանի Հանրապետության կառավարությանը լիազորություն է տրված հաստատելու պետական գույքի կառավարման եռամյա ծրագրերը, գտնում ենք, որ Նախագծի Հավելված 1-ում նշված ցանկերն անհրաժեշտ է ներառել Հավելվածում:


Վերոգրյալի համատեքստում՝ Հավելվածի ամբողջ տեքստում «ցանկ» բառից առաջ անհրաժեշտ է հանել «հավելվածի» բառը:

18. Հավելվածի 12-րդ կետի 5-րդ ենթակետերի «ա», «բ» և «գ» պարբերություններով, 13-րդ կետի 1-ին ենթակետով, ինչպես նաև 23-րդ կետով նախատեսվում է սահմանել պետական և տարածքային կառավարման մարմինների համար որոշակի պարտականություններ:  

Այս առումով հարկ է նշել, որ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, մինչդեռ տվյալ դեպքում հիշյալ մարմինների լիազորությունները սահմանվում են Հայաստանի հանրապետության կառավարություն որոշմամբ, ինչը չի բխում Սահմանադրության 6-րդ հոդվածի պահանջներից:      

Վերոշարադրյալի համատեքստում Նախագծի հիշյալ դրույթներն անհրաժեշտ է խմբագրել՝ համապատասխանեցնելով Սահմանադրության պահանջներին կամ հստակ նշել, թե որ օրենքով են սահմանված նշված մարմինների համար Հավելվածով նախատեսված պարտականությունները:
	1.Ընդունվել է, նախագծի  բնույթի մասին նշող «Ն» տառը փոխարինվել է «Լ» տառով:
2. Հաշվի է առնվել, հստակեցվել է:
3.Հաշվի է առնվել, Նախագծի 3-րդ կետից «պաշտոնական» բառը հանվել է:
4.Հաշվի է առնվել, խմբագրվել է:
5. Հաշվի է առնվել, խմբագրվել է:

6. Հաշվի է առնվել, խմբագրվել է:

7. Հաշվի է առնվել, հստակեցվել է:
8. Հաշվի է առնվել, խմբագրվել է:

9. Չի ընդունվել:

Մասնավորեցման ընթացիք փուլի նպատակները, նախապատվությունը, սահմանափակումները, մասնավորեցվող պետական գույքի ընտրության սկզբունքները, ինչպես նաև տնտեսության այն ճյուղերն ու ոլորտները (առանձին դեպքում նաև ընկերությունները և ԱՇՕ-ները), որոնցում հաջորդող տարում մասնավորեցում չի նախատեսվում սահմանվում են ՀՀ պետական գույքի մասնավորեցման ծրագրերով:
10. Չի ընդունվել, քանի որ ընդունվել է 17-րդ դիտողությունը:

11.Հաշվի է առնվել, խմբագրվել է:

12.Հաշվի է առնվել, խմբագրվել է:

13.Հաշվի է առնվել, խմբագրվել է:

14.Հաշվի է առնվել, խմբագրվել է:

15.Հաշվի է առնվել, խմբագրվել է:

16. Հաշվի է առնվել, խմբագրվել է:
17.Հաշվի է առնվել, խմբագրվել է:
18. Հաշվի է առնվել, համապատասխան կետերը խմբագրվել են, հիմք է ընդունել «Կառավարչական իրավահարաբերությունների կարգավորման մասին» օրենքը և «Պետական գույքի մասնավորեցման 2017-2020 թվականների ծրագրի մասին» օրենքի սահմանափակումները:

